BAB V
KACINDEKAN JEUNG SARAN
5.1 Kacindekan

Sabada ditengetan jeung dianalisis ngeunaan ajén falsafah dina kasénian

wayang golék ruatan ngahasilkeun sababaraha kacindekan, nya éta:

1) Kasenian wayang golék ruatan miboga tujuan pikeun nyalametkeun manusa
anu kagolong kana manusa mangsaeun Kala. Runtuyan dina acara wayang
golék ruatan nya éta dimimitian ti tabuh 07.00 peuting nya éta ngalaksanakeun
ijab anu gunana pikeun menta idin ka karuhun anu geus maot sangkan éta acara
aya dina kalancaran. Kira kira tabuh 09.00 peuting, kagiatan ijab réngsé.
Satuluyna diteruskeun kana acara ngawayang atawa anu disebut ngalalakon.
leu acara réngséna Kira-kira bérés dina tabuh 04.00 subuh, acara satuluyna nya
éta ngamandian jalma anu diruat. leu acara ieu dipungkas ku acara amitan, nya
éta sesepuh pamitan ka para karuhun yén acara ruatan geus réngsé kalayan
lancar. Sakabéh ieu acara mangrupa prosési sukuran jeung meénta kasalametan
ka Alloh SWT. Sangkan dijaga jeung dijauhkeun tina sagala musibah.
Kasenian wayang golék ruatan dilaksanakeun di luareun imah anu boga hajat.
leu acara dipingpin ku sesepuh jeung dalang anu ngalakonkeun wayangna.

2) Carita anu digunakeun dina kasenian wayang golék ruatan dimimitian ku lakon
biasa gumantung ka naon anu diijabkeun dina ruatan. Sabada lakon biasa bérés
karék ngalakonkeun carita ruatan nya éta lakon purwakala. Lakon purwakala
nya éta ngalakonkeun Batara Kala anu hayang ngadahar jelema. Tapi jelema
anu bisa didahar ku Batara Kala téh nya éta jelema anu kaasup kana pasal Kala
tur paéhna kudu dipeuncit ku bedog Simantawa. Anu jadi mangsa dina ieu
carita, nya éta Batara Guru, Jatusmati, jeung Orok. Dina caritana, Batara Kala
ngudag-ngudag sakabéh anu jadi mangsana nepi ka tempat pagelaran wayang
golék. Anu jadi dalang dina éta pagelaran téh nya éta Batara Wisnu anu nyamar
jadi dalang Kandabuana. Sabada Batara Kala nepi ka tempat pagelaran Batara

kala dicegat ku Semar. Nepi ka ahirna Batara Kala teu jadi ngamangsa anu tilu

tadi. Ku sabab bedog Simanatawana dicokot ku Semar dina waktu
marebutkeun orok.

3) Pakakas anu digunakeun aya dua nya éta aya wangun waditra jeung wayang.

Waditra anu dipake dina kasenian wayang golék ruatan sarua jeung waditra
anu dipaké dina pagelaran wayang golék biasana. Sedengkeun wayang anu
dipake dina acara ruatan nya éta wayang Batara Guru, Batara Kala, Resi
Narada, jeung Jaka Jatusmati.
Sasajén anu aya dina prosési ruatan ngawengku sasajén poko jeung sasajén
pangiring. Sasajén pangiring kabagi jadi dua rupa, nya éta sasajéen wangun
kadaharan minangka kadaharan olahan jeung non-kadaharan. leu sasajén
miboga pungsi pikeun média anu ngahubungkeun (nyambungkeun) jeung
ngajaga hubungan antara manusa jeung nu Maha Kawasa, manusa jeung
karuhun, jeung hubungan antara manusana sorangan.

4) Sabada dititenan, ma’na anu nyampak dina ieu acara kawilang leubeut ku ajén-
inajén kahirupan. Eta ma’na bisa katiten dina prosési jalanna upacara jeung
ma’na tina simbol anu aya dina sasajén. Wayang anu jadi gambaran kahirupan
manusa geus méré mangpaat atawa jalan pikeun manusa nimu ajén kahadéan.
Wayang o0gé bisa méré bongbolongan pikeun manusa dina milah-milah anu
hadé jeung nu teu hadé. Tujuan dilaksanakeunana ruatan nya éta minangka
média sukuran jeung ménta kasalametan ka Alloh SWT tina naon anu bakal
kaalaman ku manusa dina ngajalankeun kahirupanana.

Lian ti salaku media sukuran, tangtuna baé ieu ruatan téh miboga ajén sosial
pikeun masarakat sabudeureunana. Ku ieu acara masarakat bisa tetep ngajaga
silaturahmi antar sasama.

5) Kasenian wayang golék ruatan miboga ajén falsafah mangrupa media
panghubung anu didasaran ku kosmologi Sunda. Kapercayaan ngeunaan alam,
anu di jerona kaasup sasatoan, manusa, jeung tutuwuhan. Tilu unsur éta museur
kana konsép. ke-Tuhanan anu saterusna digambarkeun ku sasajén minangka
gambaran tina kabéh unsur anu silih ajénan atawa silih hargaan jeung silih
hormatan ka sasama mahluk Allah. Dina sasajén ogé ngandung ajen atikan

sangkan bisa maca harti anu disilokakeun dina sasajén. Kasenian wayang

golék ruatan ogé mangrupa sarana pikeun ngawariskeun ajén budaya ti para
karuhun urang Sunda anu bisa dijadikeun pedoman hirup atawa palsapah hirup
urang Sunda.

6) Bahan pangajaran ngaregepkeun anu loyog di SMA kelas XI ngeunaan ajén
falsafah dina kasenian wayang golék ruatan nya éta dijieun wangun film
sangkan leuwih ngirut ka siswa anu diajar. Film mangrupa alat transfer

informasi anu kawilang gampang katarima ku unggal siswa di jaman kiwari.

5.2 Saran

Sabada nalungtik ajén falsafah dina kasenian wayang golék ruatan, karasa
réa pisan mangpaat anu karasana. Di antarana ngaguar tradisi anu geus jarang
diayakeun di jaman ayeuna, bisa nambahan élmu pangaweruh kana widang
agama. Tétéla geuning acara anu dianggap sakral téh miboga ajén-inajén

kaagamaan anu luhur.

Sangkan mangpaat tina ieu acara téh bisa karasa ku sakumna pihak,

panalungtik hayang nepikeun saran, nya éta:

1) Pikeun pihak lembaga pendidikan, ieu panalungtikan téh bisa dijadikeun
alternatif bahan ajar. Sabab di jerona leubeut ku ajén-inajén atikan hususna
ajén kabudayan;

2) Pikeun pihak masarakat, kasenian wayang golék ruatan téh mangrupa tradisi
anu diwariskeun ti para karuhun urang Sunda, ogé miboga ajén positif di
jerona. Ku kituna, ieu acara ulah nepi ka mawa pikiran masarakat kana
kamusrikan, sarta ieu tradisi kudu dimumulé tur bisa dilaksanakeun;

3) Pikeun pihak penyelenggara, lian ti ajén positif, dina ieu acara téh sumebar ogé
kapercayaan-kapercayaan jeung mitos anu geus napel dina diri masarakat. Ku
kituna, ka pihak penyelenggara dipiharep bisa ngalelempeng pamahamanana
sangkan henteu ngahudang sikep “méngkolna akidah” di masarakat;

4) Pikeun lembaga panalungtikan, panyusun ngarasa ieu panalungtikan téh masih

can sampurna. Ku Kituna, kacida hadéna upama panalungtikan samodél kieu

dituluykeun deui. Widang garapanana leuwih dihususkeun deui sangkan

leuwih écés dina ngama’naanana.

